
Navnîşan

Quncika Têgînan Çalakiyên li dijî Tecrîda li 
Îmraliyê dewam dikin

Xwepêşandanên 
Rojhilatê Kurdistan 

û Îranê didomin

KCK: Bi politîkaya şer xwezaya 
Kurdistanê tê talankirin

Bertekên jinan yên li 
dijî Balafir û planên 

Tirkiyê

Eyhan Hisên bû 
mînaka jina bi hêz û 

israr 

’Hêzên navneteweyî berpirsyarê 
sûcên li Îmraliyê ne’

POLÎTÎKAYA QIRKIRINÊ

Serhildanên  Rojhilatê 
Kurdistan û Îranê bê 
navber dewam 
dikin. Rêxistina Efû ya 
Navneteweyî ragehand ku 
metirsiya darvekirinê li 
ser 26 kesên ku di dema 
xwepêşandanan de hatine 
girtin heye. R-3

Komîteya Ekolojiyê ya KCK’ê bal kişand ser 
Bexçeyên Hewselê yê ku di bin gefa tunekirinê de 
ye û got, bi pergala tecrîd û êşkence ya Îmraliyê re, 
dewleta dagirker şerê xwe yê qirkirinê geş kiriye û 
ev şer pêl bi pêl belavî her derê kiriye. R-5

Li hember êrişên dewleta 
Tirkî ya dagîrker yên ser 
herêmên bakur û rojhilatê 
Sûriyê jinên bajarê 
Qamişlo diyar kirin ku 
êrişên dewleta tirkî ya 
dagîrker û çeteyên wê ti 
carî îradeya wan naşikîne 
û gotin, eger rewş astengtir 
bibe, wê
 berxwedaneke mezintir 
li hemberî dagîrkeran bê 
kirin.  R-2

Jina bi navê Eyhan Hisên ya 
60 salî, ya ji gundê Dêr Kevnik 
yê girêdayî 
navçeya Çil Axa, ku heft 
zarokên wê hene, nêzî 15 sal 
in bi tena xwe zarokan xwedî 
dike. Li ser vê Yadê Eyhan da 
zanîn ku jin bingeha civakê ye 
û bê jinê civak ava nabe. R-6

Endama Desteya Parêzerên Parastina Rêber 
Abdullah Ocalan, Roşîn Hido da xuyakirin ku derbarê 
rewşa Rêber Ocelan de rêxistina CPT’ê berpirsyare û got, 
divê CPT raporên xwe yên derbarê rewşa Rêber Apo de 
eşkere bike û tevayiya hêzên navneteweyî berpirsyarên 
sûcê tecrîda li Îmraliyê ne. R-5

Li dijî tecrîda girangirî ya li ser Rêberê gelê 
Kurd Abdullah Ocalan, li Kobanê, Til 
Temir, Eyn Îsa û Qamişlo  çalakî hatin 
lidarxistin R-3

Dorpêç û ambargoya ji aliyê rejîma 

Sûriyeyê ve li ser Şehbayê tê meşandin 

di hemu qadên jiyanê de bandorên 

neyînî li ser şêniyan dike. Ji ber êrîş 

û ambargoyê 15 hezar xwendekaran 

nikarin xwendinê bikin.

Ji 19’ê Mijdarê ve dewleta tirk a dagirker 

bi her awayî êrîşên xwe bi ser herêmên 

Bakur û Rojhilatê Sûriyeyê de bir. Yek ji 

wan herêman Şehba ye ku tê de bi sad 

hezaran koçberên Efrînê yên ku warên 

wan ji aliyê dewleta tirk a dagirker ve di 

18’ê Adara 2018’an de hatiye dagirkirin, 

dijîn. Her wiha li kêlek êrîşên ku tên kirin 

Hikumeta Sûriyeyê dorpêçî li ser herêmê 

zêdetir kiriye û nahêle pêdîviyên gel ji 

bo demsala zivistanê wek mazot, xaz 

derman derbasî herêmê bibin.

Ji ber rewşa amborgu 72 dibistan deriyên 

xwe girtine û zêdetirî 15 hezar xwende-

van û şagirtên ku li kantona Şehbayê û 

navçeya Şêrewa kantona Efrîna dagirkirî 

dimînin ji dibistanê bê par mane ji ber 

tunebûna madeya mazotê. Şêniyên 

heremê yên tên xwestin bi van êriş û 

dorpêçê bên koçberkirin, destnîşan dikin 

ku ruxmî dorpêçî, êrîş û zehmetiyên ku 

dibînin ew ji Şehbayê koçber nabin û 

wê tenê vegerin Efrînek rizgarkirî.

Jinên Efrînê yên koçberî kantona 

Şehbayê bûne û berdevka Desteya 

Perwerdeya Hîndekarî ya herêma Efrîn 

nêrîn û helwestên xwe derbarê rewşa 

ku tê de dijîn û zehmetiyên ku dibînin, 

parvekirin.

Aliyek dorpêçî aliyek êrîş

Efiyet Ekaş dest nîşanî rewşa ku tê re 

derbas dibin li kantona Şehbayê kir û 

got: “Em li Şehbayê aliyekî din av top 

û tivingên dewleta tirk û aliyekî din av 

dorpêçiya hikumeta Sûriyeyê de berx-

wedanan xwe bi îsrar dimeşînin. Em di 

rewşek zehmet û dijqwar re derbas dibin 

hikumeta sûrî mazot, xaz û pêdîviyên 

gel ên jiyanî ser me qutkiriye her wiha 

kelûpelan jî derbasî herêmê nake. Ji 

ber qutbûna mazotê gelek zirar dighîne 

sivîlan, di heman demê de zarok jî ji 

xwendinê mehrûm bûne. Bi tunebûna 

mazotê re elektrîk hate qutkirin, av qut 

bû, firin ji bo çêkirina nan rawestîn. Ev 

yek jî li pêşiya çavên dunyayê pêk tên 

û ji bêdengiya xwe jî dernakevin. Heger 

em li Şehbayê ji tunebûnê bimirin jî dîsa 

dev ji vegera Efrînê bernadin.”

Bi ser koçberbûnê dorpêçî jî heye

Fatimê Osman qala zehmetiyên ku li 

Şehbayê dijîn kir û vegot: “Em ji Efrînê 

koçber bûn, şertê koçberbûnê ne bes 

bû êrîş û dorpêçî jî bi ser me de tên. 

Li derdor me rojane dewleta tirk êrîş 

me dike, her wiha hikûmeta Sûriyê jî 

amburgo li ser me ferzkiriye, zarok ji 

ber sermayê nexweş dibin û derman jî 

nayên peydakirin. Li Efrînê dar pir bûn 

me êzing ji bo zivistanê peyda dikirin. 

Lê li Şehbayê dar jî tune ne lewra em 

muhtacê mazotê ne, lê hikumeta sûriyeyê 

ew jî jêder jî li ser me qutkiriye. Her 

çiqas em zor û zehmetiya li Şehbayê 

bibînin jî ji vê deverê dernakevin ji ber 

mayîna me ya li Şehbayê kilîta 

rizgarkirina Efrînê ye.”

Bi hezaran xwendevan ji dibistanê 

mehrûm mane

Berdevka Desteya Perwerdeya Hindekarî 

ya herêma Efrîn Mamoste Hena Kelo 

behsa sîstema xwendinê û dorpêçiya 

ku tê jiyîn kir û got: “Me îsal sîtemek nû 

ji bo xwendevanan rêxistin kir. Ji ber 

salên par gelek pirsgirêk di xwendinê de 

derket. Me sîstema nirxandina waneyan 

pêşxist ev jî di zihniyeta xwendevan 

de pêşketinan çêdike. Pirsgirêka ku 

em niha dijîn ew girtina dibistanê ye ji 

ber rewşa amborgoyê. Îsal dorpêçî ji 

salên derbasbuyî girantir bûye lewra 

em gihêştin biryarekê ku dibistan bên 

girtin ji ber tunebûna mazotê. Bi hezaran 

xwendevan ji dibistanê bê par man û ji 

sîstema xwendinê nêzî 15 rojin hatine 

qutkirin, her wiha 72 dibistan deriyên 

xwe girtine. Biryara girtina dibistanan 

wê heya peydakirina mazotê bidome. 

Em ê hewil bidin derfetan ji xwende-

karan re vekin û bibin bersiv ji dijmin 

re.” -JİNHA

Cejna Rojiya Êzî ya Êzidîyan salane 

dikeve hefteya dawî ya meha Kanûnê 

û 3 rojan rojî tê girtin. Îro li seranserê 

Êzdîxanê Cejna Rojiyên Êzî ye, xelkê 

Şengalê di nava 3 rojên rojiyê de pe-

yama Şengal aram dan.

Rojiyên Êzî ku di nava civaka Êzidiyan 

de yek ji ferzên olî ye û 3 rojan rojî tê 

girtin, îro cejna Êzî tê pîrozkirin. Li gorî 

baweriya Êzdayetiyê, di van rojan de 

xwîn nayê rijandin û dûa dikin.

Îsal li tevahiya Şengalê bi wesîleya cejnê 

şahî hatin lidarxistin. Bi hezaran Êzidî 

tevlî cejnê bûn û peyama Şengal aram 

dan her kesê.

Di baweriya Êzdayetiyê de hefteya yekem 

û duyem a Kanûnê, rojên herî kurt ên 

salê ne, lewma di van hefteyan de 3 rojan 

rojî tê girtin. Li gorî awayên Êzdayetiyê 

rojên Sêşem, Çarşem û Pênşemê rojî tê 

girtin. Di van rojan de xwîn nayê rijan-

din, pêkanîn û gotinên xirab nayên kirin, 

kar nayê meşandin û tenê dua tê kirin. 

Lewma rojek beriya destpêkirina rojiyê, 

yanî roja Duşemê her malbatek sawelak 

serjê dike û ji vê rojê re jî “Roja Serbirê” 

tê gotin. Roja Înê jî cejna Rojiyên Êzî ye.

Di baweriya Êzîdiyan de kesê/a ku rojî 

bigire divê ji her tiştî zêdetir li ser zimanê 

xwe hakim be û axaftina nerast neyê 

ser zimanê wî/ê. Her wiha divê tişta ku 

nehatibe kirin neyê gotin. Têkildarî mijarê 

di qewlên Êzîdiyan de wiha tê gotin: “ 

Her kesek ku li ser zimanê xwe hakim 

be, ew kes li ba rebê xwe, yan jî li ba 

Xwedayê xwe rêzdar e û weke çil roj rojî 

girtibe, tê hesibandin.”

Kesên ku nexweş bin yan jî nexweşiyek 

wan taybet hebe, her wiha karek wan ê 

acîl derkeve û ji mala xwe dûr bikeve 

ew kes dikarin rojiyan negirin û li ser 

wan ferz nabe.

Li gorî baweriyê rojî di berbanga sibehê, 

beriya ku dinya ronî bibe destpê dike û ji 

vê kêliyê û şunde xwarin nayê xwarin, av 

nayê vexwarin. Fitare jî dema roj çû ava 

û dinya tarî bû, tê vekirin. Beriya fitarê jî, 

kesên bi rojî dest û çavên xwe bi ava paqij 

dişon. Piştre hemû endamên malê li ser 

sifreyê rudinin û mezinê/a malê duaya, 

“Ya Xwedê û Êzî tu xêra me, zarokên 

me û ya herkesên xêrxwaz qebûl bikî” 

dikin. Piştre dest bi xwarinê dikin.

Rojiyên Êzî bi 2 rengan tên girtin

Di nava civaka Êzidiyan de ‘Rojiyên Êzî” 

bi 2 rengan tên girtin. Ji van rengan re jî 

‘Hesaba Lalişê’ û ‘Hesaba Mergehê’ tê 

gotin. Li gorî vê yekê; Êzidiyên li Şengalê 

hefteya yekemîn a meha Kanûnê rojî 

digirin û navê ‘Rojiyên Feqîran’ lê hatiye 

kirin. Êzidiyên li herêma Şêxan û Laleşê 

jî di hefteya duyem a Kanûnê de rojî 

digirin û navê “Rojiyên Babe Şêx” lê 

hatiye kirin.

Li gorî Hesaba Lalişê îro li seranserê 

Êzidîxanê Cejna Rojiyane, piştî sê rojan 

Êzdiyan rojî girtîn îro serê sibê malbatên 

ku kesek nû ji mala wan wefatkiribe çûne 

ser goristanan û xêra miriyên xwe 

belavkirin. Piştî ku malbat ji ser goristanê 

vegeriya êdî serdana hevûdû dikin û ce-

jina hev pîroz dikin.- ROJNEWS

Peyama xelkê Êzidî ya di Cejna Êzî de: 
Şengal aram e

Dorpêçiya ser Şehbayê zirarên 
jiyanî dighîne welatiyan

Bac Diravên ku dewlet di berdêla mal û milk de ji welatiyên xwe distîne: 

Baca xaniyan pir biha ye. 
Cirm Standina bi darê zorê ya mal, milk yan jî diravan ji mirovan: Rêbiran em 

cirm kirin.  
Firîşte Melek.  
Koordîne (Fransî) Ji bo xwegihandina armancekê pêkanîna girêdan, têkilî, rêxistin û 

ahengê di navbera çend karan de: X. karê kargehê koordîne dike. 
Koordînasyon.  

Koordînator Kesê karê koordîneyê pêk tîne. 
Perû Xelat, diyarî: A. saetek da B. got; ev perûya te ye. 
Salewext 12 meh: X. salewext cotkariyê dike. 
Seranser Ji serekî heta serê din. Tev, hemû: Ez li seranserê bajêr geriyam. 
Seresere Xemsarî. Girîngnedîtin: X. karê xwe seresere dike. 
Rojev Tiştên dibin mijara rojê: Di rojeva me ya îro de êrişên dagîrkeran hene. 
  

Çalakiyên Gerîla bênavber dewam dikin

   JI ÎMRALÎ HEYA HEWSELÊ

HPG’ê ragehand ku di encama çalakiyên hêzên wan de leşkerekî dagirker ê 
dewleta Tirk hate cezakirin. Herwiha termalek û pergaleke kamerayê ya mobeseyê 
hate rûxandin û derb li çeperekê hate xistin. R-3

HER KU 
FAŞÎZMA TIRK 

TENGEZAR DIBE 

Rustem Başûr R-4

Cîhana Islamî 
û mafê

 mirovan
Hafiz Ahmet Turhalli R-6

Ne bi êrişan û ne 
jî bi birçîkirinê 

hûn ser nakevin

Idrîs Henan R-5

Gerîla û 
Peymana 

Mirovahiyê
Farûk Sakik R-4

Darîn Silê/Qamişlo

Bertekên jinan yên li dijî Balafir û planên Tirkiyê

Rûken û rûgeş a çiyayan 

Li hember êrişên dewleta Tirkî ya dagîrker yên ser herêmên bakur û rojhilatê Sûriyê jinên bajarê Qamişlo diyar ki-
rin ku êrişên dewleta tirkî ya dagîrker û çeteyên wê ti carî îradeya wan naşikîne û gotin, eger rewş astengtir bibe, wê 
berxwedaneke mezintir li hemberî dagîrkeran bê kirin.  

Ji destpêka şoreşa bakur û rojhilatê 
Sûriyê ve, êriş û bombebaranên dew-
leta Tirkî ya dagîrker yên ser herêmên 
bakur û rojhilatê Sûriyê berdewamin. 
Tirkiyê rojane bi balafirên xwe yên 
bê mirov welatiyên herêmê, bi tay-
bet jin û zarokan hedef digre û hewl 
dide kesayetên pêşengiya şoreşa 
civakê dikin, tine bike. Rojane bajar 
û gundewarên li herêmê bê serûber 
bombebaran dike.

Ji 19’ê Mijdarê ve, ji aliyê dewleta 
tirk ya dagirker ve bi awayekî hova-
ne li ser herêmên cûda yên Bakur 
û Rojhilatê Sûriyê êriş pêk tên. Ev 
êrişên li ser herêmên bakur û rojhilatê 
Sûriyê ne êrişên nû ne, lê êrişên vê 
dawiyê teybet binesaziya herêmê 
armanc digire û tirs û tevlîheviyê di 
nav gelên herêmê de çê dike. 
Lêbelê li dijî van êrişên dagirkeriyê 
gelê herêmê amadekariyên xwe 
dike; bi îrade û hêza gelê şoreşgerî 
li kêleka hêzên leşkerî disekine û 
banga xurtkirina têkoşînê dike.
Derbarê rewşa dawî ya li bakur û 

rojhilatê Sûriyê û girîngiya xurtkiri-
na têkoşînê li dijî dagîrkeriyê, jinên 
bajarê Qamişlo ji me re axivîn û dan 
zanîn ku ew amadene ku li dijî êrişên 
dagîrkeriyê bisekinin.

`Armanca Tirkiyê qirkirina gelên 
Sûriyeyê bi giştî ye`

Jina bi navê Fatma Hesen Casim bal 
kişand ser cihên ku ji aliyê dagîrkeriya 

Tirkî ve tên hedef girtin û wiha got: 
“Armanca Tirkiyê qirkirina gelên 
Sûriyeyê bi giştî ye. Lewra ne kurd 
tenê li ser vê xakê dijîn. Li kêleka 
kurdan bi hezaran gelê ereb, ermen, 
suryan û tirkman hene. Tirkiyê bi riya 
êrişên xwe yên hovane hewl dide 
sivîlan tine bike û navendên xizmetê 
yên li herêmên bakur û rojhilatê Sûriyê 
xirab bike. Ji bo wê jî di êrişên xwe yên 
vê dawiyê de gelek cihên ku xizmeta 
gelê herêmê dikin hedef girt, wek 
embarên genim, rawestgeha elektrîkê, 
nexweşxane û dibistanên perwerdeyê. 
Ev yek zagonên navdewletî binpê 

dike. Herwiha hêzên garantor jî li 
hember vê rewşê helwesta xwe diyar 
nakin. Ev yek nîşan dide ku, dibe 
ku di demên pêş de êriş bi rengekî  
zêdetir berdewam bikin.”

‘Em dizanin ku Rûsya û Emerîka 
jî alikarin!’

Fatma diyar kir ku Balafirên bêmirov 
yên Tirkiyê yên ku ji roja destpêkê 
ve derbasî esmanê Sûriyê bûne, tev 
bi erêkirina hêzên derve ne û wiha 
dirêjî da axaftina xwe: “Ev balafir bêyî 
agahdarî û erêkirina Rusya Emerika 
derbasî asîmanê Sûriyê nabin. Lewra 
pêwîste Rûsya û Emerîka derbarê 
çima erêkirina pêkanîna êrişan de xwe 
zelal bikin. Divê ev hêze li hember 
hêza herêmê û gel cîdî bin.”

`Em bi hêza xwe ya cevherî û ya 
leşkerî tinê bawer in`

Fatma di berdewamiya axaftina xwe 
de destnîşan kir ku di vê çarçoveyê 
de divê hemû pêkhate û gelên bakur 
û rojhilatê Sûriyê helwesta xwe ya 
bi rihê Şerê Gelê Şoreşgerî nîşan 
bidin û wiha got: “Divê gel Şerê 
Gelê Şoreşgerî weke stratejiyeke 
ku pê hebûna xwe û destkeftiyên 
xwe biparêze, bibînin. Em bi gel û 
hêza xwe ya leşkerî pir bawer in. Ji 
bo wê jî eger rewş astengtir bibe, 
wê berxwedaneke mezin li hemberî 
dagîrkeran bê kirin.”
Fatma Hesen Casim di dawiya 
axaftina xwe de wiha got: “Li dijî 
êrişên Tirkiyê divê em erkê xwe yê 
nîştimanî û şoreşgerî yê parastina 
xak û destkeftiyên xwe pêk bînin, 
da ku herêm nekeve nav aloziyek 
mezintir de.”

`Pêwîste gelê me li gorî rewşa 
heyî tev bigere`

Welatiya bi navê Qesîda Hacî jî got, 
divê gelên me yên bakur û rojhilatê 
Sûriyê li gorî rewşê tedbîran bistînin û 
axaftina xwe wiha domand: “Pêwîste 
gelê me xwe bi rêxistin bike û li gorî vê 
rewşê tev bigere. Da ku dema şerek 
çêbû gel bizane parastina xwe bike 
û berê xwe nede koçberiyê. Divê em 
di demek nêz de dawî li dagîrkeriyê 
bînin û rê nedin dagîrkeran ku li şûna 
me bi cih bibin. Çiqas em têkoşîn û 
berxwedana xwe bilind bikin ewqas 
emê bi ser bikevin û rê li ber xewîn 
û xeyalên Tirkiyê bigirin.”

`Balafirên û planên Tirkiyê dawî 
li hebûna me nayne`

Qesîda destnîşan kir ku piştî şikandina 
dagirkeriyê û pûçkirina hemû planên 
wê yên li dijî gelrîlayên azadiyê, êrîşên 
xwe li ser herêmên Rojava zêde kiriye 
û axaftina xwe wiha domand: “Bi saya 
hêza gerîlayên azadiyê û berxwedana 
gelê şoreşgerî me xeyalên Tirkiyê yên 
zindîkirina DAIŞ’ê şikandin û me di 
her carê de armancên wê têk birin. 
Ji ber ku dagîrkeriya Tirk nikare rû 
bi rû şerê me bike. Wê tenê bawerî 
bi balafirên xwe heye lê, balafirên 
û planên wê jî dawî li hebûna me 
nayne.”

‘Kesê li hember sucên Tirkiyê 
bêdeng dimînin şirîkên kujerên 

zarokên me ne’

Qesîda li ser bêdengiya dewletên 
Navneteweyî wiha got, “Dewletên 
Navneteweyî û saziyên qaşo mafê 
mirovan diparêzin, li hember sûc û 
kiryarên Tirkiyê yên hovane bêdeng 
dimînin. Herwiha naxwazin gelê 
kurd bibin xwedî maf. Ji bo wê jî 
em dibêjin; ‘kesê li hember kiryarên 
Tirkiyê bêdeng dimîne, şirîkên kuşti-
na zarokên me  e.’ Lewra ev dewlet 
piştgiriya Tirkiyê dikin û hewl didin bi 
riya Tirkiyê kurdan bê çare bihêlin. 
Herwiha naxwazin projeya Netewa 
Demokratîk ya ku bi fikir û felsefeya 
Rêber Abdullah Ocalan pêş ketî, bi 
ser bikeve. Ji bo wê jî alîkariyê didin 
Tirkan ku me tine bikin.”

‘Kesê parastina xwe bixwe neke 
dibe koleyê hêzek din’

Qesîda Hacî di dawiyê de got, çawa 
ku Şoreşa Rojavayê Kurdistanê bi 
navê jinên Kurd mezin û berfireh 
bû, em jî soza parastina destkeftî û 
nirxên şoreşê didin. Heta ku em çar 
parçeyên Kurdistanê azad nebînin 
emê li qadan bin û doza mafê xwe 
bikin. Kes ji ber kesekî din parastinê 
nake. Eger yek bixwe parastinê neke 
wê ji wateya mirovatiyê dûr bikeve 
û bibe koleyê kesên din.

Nasnav: Mîzgîn Garzan
Nav û Paşnav: Şükran İmaç
Dîrok û Cihê Jidayikbûnê: 1991/Sêrt
Navê Dayikê: Kadriye
Navê Bav: Hasan
Dîrok û Cihê Tevlîbûnê: 14.5.2008/
Sêrt
Dîrok û Cihê Şehadetê: 8’ê Gulana 
2012’an li Bedlîs

Ji bo bîranîna Mîzgîn Garzan 
(Şükran İmaç)

Hevala Mîzgîn ji Koçerên Sêrtê ye. 
Ew di sala 2008’an de beşdarî nava 
refên gerîla dibe. Tevlîbûna hevala 
Mîzgîn li eyaletê pir bi nirx bû û pir 
bi wate dihat dîtin. Ji ber ku li Eyaleta 
Xerzanê ji sala 1995’an ve hevala 
jin a destpêkê bû ku tevlî dibû. Vê 
rewşê dihişt ku heval ji wê hez bikin 

û wê li ser destan bigirin. Wê jî ji 
hevalên xwe pir hez dikir. Rexmê ku 
hevalek nû bû, taybetmendiyên li gel 
xwe dayî avakirin pir binirx bûn; ew 
yeke bicoş, bimoral, biwêrek û ew 
li hemberî hemû hevalên xwe pir bi 
rêzdar bû.
Piştî hatina hevala Mîzgîn a çiyayên 
azad ku min ew cardin dît, ez pir 
şaş mabûm. Qet nedişibiya yeke nû 
tevlîbûyî. Min ev yek ji wê re jî gotibû. 
Ew pir bihêz dihat dîtin. Êdî dikarî 
xebatên pratîkî jî bike, dikarî li hemberî 
mercên xwezayê têkoşîn bike. Dema 
ev taybetmendiyên erênî dihatin gel 
hev, bi awayekî xwezayî pir zahmetbû 
ku tu hevala Mîzgîn weke şervaneke 
nû bibînî. Bi rastî jî tevlîbûna wê ya 
mehekê mîna sekneke hevaleke ya 
çend salan dihat dîtin.
Qet dibistan nexwendibû. Pir dixwast 
xwendin û nivîsê fêr bibe, digot divê 

ez mutlaqa fêr bibin. Piştî vê dax-
waziya wê hemû hevalan dît, ji bo 
xwendin û nivîsê fêr bibe çi ji destên 
wan dihat dikirin. Piştî demeke kin 
hevala Mîzgîn hem fêrî nivîsê bû û 
hem jî fêrî xwendinê bû.
Hevala Mîzgîn demeke dirêj li qada 
Şêx Cuma mabû. Demekê li gel he-
vala şehîd Arjîn dimîne, vê yekê di 
pêşketina wê de ristekî girîng lîstibû. 
Hevala şehîd Arjîn gelek tişt bi wê 
dabû fêrkirin. Hevala Arjîn wê çawa 
di pîvanên rêxistinî de tarzê têkoşînê 
bingeh bigire dabû nîşandin, weke din 
jî ew ji her alî ve dabû perwerdekirin. 
Hêzbûyîna wê ya di wateya vînê de 
ristekî girîng a hevala Arjîn hebû.
Piştî demeke din hevala Mîzgîn dibe 
Fermandara Tîmê û derbasî qada 
Tatwanê dibe. Ew fermandara ci-
wan tevlîbûna xwe ya mîlîtanî li wê 
qadê jî dide berdewamkirin. Li wir jî 

bi tevlîbûna xwe ya bihêz ve ew di 
nava hevalan de tê hezkirin.
Li qada Şêx Cuma di bin pêşengtiya 
rêhevala Arjîn de şehadeta 15 hevalên 
jin, hevala Şehîd Mîzgîn pir bandor 
dike, li gel wê atmosfereke hestiya-
riya pir giran dide afirandin. Ew wan 
şehadetan nikare tehamûl bike. Ji 
wê re rewşekî mirov nikaribe li ber 
xwe bide tê. Hevala Mîzgîn dibêje 
divê mirov bersiva vê rewşê bide, 

bi vê boneyê hevalên li gel xwe jî 
bi awayeke leztirîn derbasî tevgerê 
dike. Ew hêrsa wê ya divê em tola 
rêhevalên xwe yên şehîd rabikin, bi vê 
hîsê ve hevalên li kêleka xwe jî dide 
pejirandin. Hevalên di wê pêvajoyê 
de bi hevala Mîzgîn re mabûn digotin, 
hevala Mîzgîn digot; “Ger ez tevayî 
leşkerên Tatvanê jî bikujim ji bona 
min nebes in” min ev yek bihîstibû.
Dema ji bo tola rêhevalên xwe di-
çin keşfa qerekolekî, hevala Mîzgîn 
û hevalên wê diçin gundekî, ew di-
bin qurbana kevneşopiya îxaneta ya 
koka xwe dispêre pir kevin. Giliya wan 
dikin. Dijmin wan dorpêç dikin û di 
encama pevçûnê de hevala Mîzgîn 
û çar rêhevalên wê şehîd dikevin.
Ez ê qet rêhevala Mîzgîn jibîr nekim. 
Wê bîranîna wê di têkoşîna rêhevalên 
wê de bê jiyankirin.
Hevrêyên Wê Yên Têkoşînê/pajk.org

Wê Sirûş da hezaran

Hûnera hêz û lêgerîna azadiyê

Eyşe Şan’ê li pey xwe gelek stran hiştin. Ji bo karibe bi kurdî bistêre, ew hem li ber malbata xwe rabû û 
hem jî li ber dewleta Tirk. Ji Amed, Dîlok, Stenbolê heta bi Dihok, Hewlêr û Bexdayê rêyeke dûr 
kudandku dev ji hunerê xwe bernede.
Dengekî welê yê ku Kurdan pirr zû jê 
hez kir, ji plakên destpêkê yên Kurdî, 
ji radyoya Bexdayê û bi konseran, 
xwe bi Kurdan da nasîn. Xwediyê wî 
dengî Eyşe Şanê (Ayşe Şan) li pey 
xwe mîrateyeke mezin a muzîka Kurdî 
hişt. Eyşe Şan beriya bi 26 salan koça 
xwe ya dawî kir û ev dinya gewrik 
bi cih hişt. Sibe (yekşem) salvegera 
wefata wê ye. Jiyana Eyşe Şan a ku 
Kakşar Oremar bi sernavê kitêba xwe 
ew wekî “prensesa bê tac û text” bi 
nav kir, ne tenê huner bû; ji xwe ji 
stranên wê bi xwe jî diyar bû, êş û 
zehmetiyan dil û cegerê wê dax dabû.
Eyşe Şan sala 1938’an li Amedê ji 
dayik dibe. Di 18’ê Kanûna 1996’an 
de li bajarê Izmîrê yê Tirkiyê ji ber 
nexweşiya penceşêrê rehmet kir. Eyşe 
Şan di demekê de ku Kurd dihatin 
înkarkirin, bi kilam û hunerê xwe li 
dijî sîstema înkarger û asîmîlasyonîst 
a dewleta Tirk bi wêrekiyeke mezin 
sekinî.
Eyşe Şanê her wiha li ber zexta 
feodalîzmê û zextên civakê yên li ser 
jinê serê xwe neçemand û stranbêjî û 
dengbêjî kir. Hewldana wê ya yekem 
a hunerî di cemaeteke jinan a Amedê 
de bi gotina îlahiyan dest pê dike. 
Lê, zextên civakê û paşverûtiya tê 
ferzkirin, nahêle Eyşe Şan li Amedê 
hûnerê xwe bike. Ew neçar dimîne 
berê xwe bide Dîlokê.

Li Stenbolê konserên Kurdî û 
Tirkî dide

Li Dîlokê gava xwe ya yekemîn a 
hunerî diavêje. Lê ji ber qedexeya 
li ser zimanê Kurdî di radyoya Dîlokê 
de du salan stranên Tirkî dibêje. Sala 
1963’an ji ber pirsgirêkên madî, berê 
xwe dide bajarê Stenbolê û li wir 
konserên Kurdî û Tirkî dide. Li vir 
bi strana ‘Ez Xezal im’ deng vedi-
de. Piştre kasêta xwe ya yekemîn 
derdixe. Di hevpeyvîneke li Radyoya 
Bexdayê de ew dibêje, gelek kes bi 

stranên wê dewlemend bûne, lê ew 
bêopar maye. 
Lê, navdarbûna Eyşe Şanê zextên li 
ser kêm nake, berovajiyê wê zêdetir 
dike. Ji ber ku stranên Kurdî di vê 
demê de qedexe ne, Eyşe Şan êdî 
nikare li Tirkiyê bimîne û berê xwe 
dide xerîbiyê ango Elmanyayê. Li 
vir hewl dide hem bijî hem jî hunerê 
xwe bidomîne. Di vê demê de keça 
xwe Şehnaz a 18 mehî ji dest dide. 
Di warê hestan de jî demeke zehmet 
derbas dike û di vê demê de strana 
‘Qederê’ a bi nav û deng derdixe.

Bi tena serê xwe dimîne

Piştî demekê, careke din dixwaze 
vegere Stenbolê. Lê, jiyana wê ya li 
Stenbolê weke hêvî dike nameşe. Ji 
ber stranên Kurdî yên dibêje, gef lê 
tê xwarin û zext lê tê kirin. Eyşe Şan 
hingê dayika sê zarokan e. Zarokên 
wê jî ji ber zextên li ser wê, terka 
dayika xwe Eyşe Şanê dikin. Eyşe 
Şan bi tena serê xwe dimîne.

Berê xwe dide Bexdayê

Eyşe Şan sala 1979’an, berê xwe dide 
paytexta Iraqê Bexdayê. Di radyoya 
Bexdayê de bi navê Eyşe Şana Elî 
dest bi strangotinê dike. Li ser vex-
wendina waliyê Hewlêrê yê wê demê 

diçe Hewlêrê û konserê dide. Li vir 
gelek hunermend û dengbêjên Kurd 
nas dike. Bi germî ji aliyê Kurdên 
hemû deverên Başûrê Kurdistanê 
ve tê pêşwazîkirin. Li Bexda, Dihok, 
Kerkûk û Hewlêrê bi hunermendên 
mîna M. Arifê Cizîrî, Îsa Berwarî, Gul-
bihar, Tehsîn Teha, Nesrîn Şêrwan û 
gelek kesên din re derket ser dikê û 
bi hev re ji bo gel konser dan. 

Ji Meryem Xan heta Eyşe Şan

Eyşe Şan di nava civata Kurdan de bi 
navên mîna Eyşana Kurd, Eyşe Şan, 
Eyşe Xan, Eyşana Osman, Eyşana 
Elî û Ayşe Şan tê nasîn.
Di nava jinên Kurd ên hunermend 
de Eyşe Şan navekî naskirî û weke 
Meryem Xan, Nesrîn Şêrwan, Elmas 
Xan û yên din şopeke dewlemend a 
hunerê Kurdî li pey xwe hiştiye. Wê 
îlham da bi hezaran hunermendên 
piştî xwe.
 

“Derdê hewiyê nakişînim” 

Eyşe Şan stranên gelêrî, siyasî û 
bûyerên jiyana wê elaqeder dikin, go-
tine. Stranên wê yên navdar ku di ci-
vaka Kurd de tê zanîn: Cembeliyê mîrê 
Hekariyê, Mem û Zîn, Lê lê Bêmal, Zerî 
Heyran, Cemîle, Bêrîvanê, Koçerê, 

Lawikê Metînî, Meyro, Hesenîko, Wele 
te nastînim, Qederê Yar, Xerîbim Dayê, 
Werin werin Pêşmergeno, Newroz 
û Welatê min Diyarbekir. Wê stra-
na “Dayikê” piştî wefat dayika xwe 
gotibû. Hingê malbata wê ya ku ji 
ber dengbêjiya wê ew qebûl nekir, 
nehişt dayika xwe bibîne û piştî mir 
jî nehiştin biçe ser mezelê wê. Li 
ser vê yekê wê êşa xwe bi strana 
“Dayikê” vegotibû.

Pirr dixwest vegere Amedê

Tevî ku gelekî dixwest biçe cihê lê 
ji dayik bûyî, Amedê jî, ji ber zextên 
civakî nekarî bizivire. Hezkirin û pişt-
giriya dayika wê li hember van zextên 
civakî têrê nedikir ku Eyşe Şana xwe 
bigihîne Amedê.

Wesiyeta wê nehat cîh

Eyşe Şan di dawiya temenê xwe de 
êşên mezin kişandin. Ew tenê û xizan 
bi nexweşiya penceşêrê dikeve. Sala 
1996’an li nexweşxaneyeke Izmîrê 
diçe ber dilovaniya xwedê.
Tevî ku wesiyet dike, wê li Amedê 
defin bikin jî li gorî tê gotin ji ber 
pirsgirêkên madî zarokên wê nekarîne 
cenazeyê wê bînin Amedê. Niha jî 
gora wê li bajarê Izmîrê yê Tirkiyê ye.
Yenî Ozgur Politîka

Stranbêja ciwan Rehef Zilfo behsa 
jinên hunermend kir û got, jinên hu-
nermend bi hestên xwe yên hunerî 
xwedî bandor û nirxên hêja ne, îsrar. 
Herwiha di hûnera jinê de hêz û 
lêgerîna azadiyê heye.

Stranbêja ciwan Rehef Zilfo ya di 
xebatên Tevgera Hîlala Zêrîn a Çand 
û Hûnerê de cih digre, di derbarê xe-
bat û berhemên Hîlala Zêrîn, rêwîtî, 
armanc û xeyalên xwe yên avakirina 
orkestrayeke jinan ji ajansa JINHA re, 
axivî.

‘Piştgiriya dayîka min bû roniya 
xeyalên min’

Rehef Zilfo di derbarê rêwîtiya xwe ya 
ji zaroktiyê û piştgiriya dayika xwe axivî 
û got: “Di zaroktiya xwe de ez ne di 
wê têgihîştinê de bûm ku stran çi ye 
yan jî hunermendî çi ye? Dayika min 
rê li ber min vekiri bû ku ez jêhatiniya 
xwe kifş bikim. Malbata min ji hemû 
aliyan ve bi min re bû alîkar û derfet ji 
min re pêşkêş kirin. Ev derfetên heyî 
bûn alîkar ku ez li derdora 8 salan di 
komeke xweser de li bajarê Amûdê 
cih bigrim. Xeyal û armancên min bi 
vê yekê nesekinîn, min berê xwe da 
fêrbûna amûrên muzîkê; perwerdeyek 

pispor a bi deng li Tevgera Hîlala Zêrîn 
a Çand û Hunerê. Heta niha jî ez di 
vê riyê de berdewam dikim û wekî 
endam di nava Tevgera Hîlala Zêrîn 
de cihê xwe digirim.”

‘Stranên gelêrî û kevneşopî bin-
geha civakê ne’

Rehef Zilfo da zanîn ku stranên gelêrî 
û kevneşopî bingeha hûnera civaka 
wan e û axiftina xwe wiha domand: 
“Meyla min piranî li ser stranên gelêrî 
û kevneşopyê ye. Ji be ku bingeha 
rastiya civakê me bi rêya van naski-
riye. Herwiha ez gelek ji dengbêjiya 
resen û gotina kilaman hez dikim lê, 
mixabin dengê min têrî nake ku ez bi 
dengekî bilind û çiyayî stranan bibêjim. 
Girêdaneke xurt a çand û dengan li 
tevahî cîhanê heye, em jî hewl didin 
ku di xebatên xwe de hemû reng û 
çandan bi hev re bihûnin.”

‘Îsrar dihêle ku hemû zehmetî 
derbas bibin’

Rehef Zilfo destnîşan kir ku îsrar û 
îrade dihêle hemû zehmetî derbas 
bibin û wiha axaftina xwe berdewam 
kir: “Dema ku mirov karekî dike ango 
berhemek pêşkêş dike, wê hin kes 

bibin destek û hin jî li dijî te derkevin. 
Lewma pêwîst e ku mirov xwedî îsrar 
be da ku hemû zehmetî û astengiyên 
li pêşiya xwe derbas bike.”

 ‘Berhemên me ji bo şoreş û doza 
jinan e’

Rehef Zilfo bal kişand ser berhemên 
wan ji bo şoreş û doza jinan li her 
çar aliyên Kurdistanê û wiha dirêjî da 
axaftina xwe: “Hestên jinên
 hunermend kûr û herikbar in û bi der-
dora xwe hîs dike. Dema ku jinek rastî 

îşkenceyê were, jina şanoger êşa wê 
jinê hîs dike û li ser şanoyekê çê dike, 
yan jî di govendekê de senaryoyêkê 
diafirîne. Her straneke ku tê gotin, 
peyamek û armancekekê xwe heye 

û ev yek bi riya hunerê ragihandina 
civakê hêsantir e. Stranbêjên jin, ji 
bo şoreş û doza azadiya jinê gelek 
berhem pêşkêş kirin e; li ser şehîd 
û lehengên şoreşa me ya Rojavayê 
Kurdistanê stran hatin çêkirin. Her 
wiha ji bo berxwedana gerîla ya li ser 
çiyayan klîp hatin çêkirin. Li her çar 
aliyên Kurdistanê doz û armanc he-
man e. Em hemû, heman êşê dikşînin 
lewre, dema em berhemek pêşkêş 
dikin tevahî gelê Kurd digrin dest.”

‘Piştgiriya me ji Şoreşa Îran û 
Rojhilatê Kurdistanê re heya dawi 

ye’

Rehef Zilfo diyar kir ku şoreşa Îran û 
Rojhilatê Kurdistanê pir bi wate ye her 
wiha piştgiriya xwe ji vê şoreşê re teqez 
kir û got: “Ji bo şoreşa Îran û Rojhilatê 
Kurdistanê bi derfet û tiştên heyî em 
piştgiriya bi rêya hûnerê pêşkêş 
dikin. Destpêkirina vê şoreşê ji bo me 
pir bi wate ye. Me xwest ku em wekî 
jinên ciwan berî her kesê, bi dengê 
xwe destek û pişgirî bidin şoreşa li 
Îran û Rojhilatê Kurdistanê û li ser vî 
esasî me klîbek bi navê ‘Jîna Emînî’ 
derxist. Em dengê xwe tevî dengê 
jinên Îran û Rojhilatê Kurdistanê dikin 
û dibêjin ku azadiya hemû jinan bi hev 

ve girêdayî ye.”

‘Ez ê rêwîtiya xwe ya hunerî her 
dem berdewam bikim’

Rehef Zilfo bi rêzkirina van xeyal û 
armancên xwe yên pêşerojê, wiha 
axaftina xwe bi dawî kir: “Xewn û 
xeyalên min di nava hunerê de cih 
digrin, ez ê vê rêwîtiya xwe ya hunerî 
her dem berdewam bikim. Xeyalên min 
ji bo koma me ya Hîlala Zêrîn jî hene, 
armanca me ew e ku em di demên 
pêş de orkestraya jinan ava bikin da 
ku wekî jinên ciwan ên hunermend 
cihê xwe tê de bigrin. Peyama min jî 
ji bo tevahî jinan ew e ku li pey hêvî 
û armancên bez bidin û tu carî serî li 
pêşiya astengiyan netewînin.”
JİNHA

Navenda Nûçeyan/Qamişlo

Emel Mihemed/Çil Axa

Eyhan Hisên bû mînaka jina bi hêz û israr 

Li Qamişlo Pêşbirka bazdanê ya xwendekaran 
hat lidarxistin

Jina bi navê Eyhan Hisên ya 60 salî, ya ji gundê Dêr Kevnik yê girêdayî navçeya Çil 
Axa, ku heft zarokên wê hene, nêzî 15 sal in bi tena xwe zarokan xwedî dike. Li ser 
vê Yadê Eyhan da zanîn ku jin bingeha civakê ye û bê jinê civak ava nabe. 

Hevjînê Eyhan ji bo ku bizewice 
jineke din, dev ji eyhan û her heft 
zarokên xwe  xwe berda û wan 
bi tenê hişt. Ji ber wê jî 15 salin 
yadê Eyhan bi tena xwe zarokên 
xwe xwedî dike û li hember zor 
û zehmetiyên jiyanê li ber xwe 
dide. Heta ku zarokên wê mezin 
bûn. Eyhan di van salên dirêj de 
karîbû jiyana xwe weke jiyana her 
malbatê bi keyfûxweşî bi zarokên 
xwe re derbas bike. Niha jî çîroka 
têkoşîna wê li gundê wê bû mînaka 
jina bi israr ya ku bi hêz û îradeya 
xwe rola bav û dayîkê dilîze û ber-
pirsyariya mal, zarok û pêwîstiyên 
jiyanê girtî ser milê xwe.

Eyhan dema ku hevjînê wê dev jê 
berda ji bilî berxwedanê ti rêyên 
din neda ber çavên xwe. Wê demê 
wê biryar da ku zarokên xwe xwedî 
bike û jiyana xwe bi tenê bi rêve 
bibe. Ji wê demê ve Eyhan li ber 
xwe dide û nehişt ku çûyîna hevjînê 
wê bandorê li jiyanê wê û zarokê 
wê bike. Çîroka yadê Eyhan hêza 
jinê ya mezin diyar dike û dide 
xuyakirin ku jin bê zilam dikare 
malbata xwe bi rêk û pêk rêve bibe. 
Ji bo ku em hê zêdetir rewşa yadê 
Eyhan û çîroka wê ya bi salan nas 
bikin me serdana mala wê kir û ji 

me re behsa çîrok û jiyana xwe 
ya kir.

‘Dema mirov ji xwe bawer be 
her zehmetiyê derbas dike’ 

Eyhan Hisên got, bal kişand ser 
bawerî û hêza jinê û got: “Dema 
mirov ji xwe bawer be û hêza xwe 
bi kar bînê wê zehmetiyên herî 
giran derbas bike û wê karibe 
debara xwe bike. Piştî ku ez bi 
tenê mam, min hem karê malê 
bi rêve bibim hem jî yê derve. 
Min gelek kar û xebat kirine. Da 
ku jiyana zarokên xwe ronî bikim 
û jiyaneke bi rûmet bijîn. Min di 
warê çandinî, xwedîkirina sewalan 
de pir ked daye lê, ti caran li keda 
xwe poşman nabim. Lewra eger 
min ked nedaba wê zarokên min 
ji mafê xwe yê jiyanê qut bibana û 
wê her zehmetiyan jiyan kiribana. 
Zarok paşroja vî welatî ne pêwîste 
mirov li wan xwedî dekeve.”

`Di çavên wan de ez ew dayi-
ka xurt û bi hêz bûm`

Eyhan di berdewami ya axaf-
tina xwe de wiha got: “Ji bo ku 
zarokên min şikenandina di min 
de nebînin, her roj min hêza xwe 

ya liberxwedayînê zêdetir dikir û 
min ji her kesî re da xuyakirin ku, 
ez dikarin her tiştî bikim. Min êşa 
xwe ya ewqas salan ji wan veşart 
û di çavên wan de ez her tim ew 
dayika xurt ku tu car lewaz nabe.”
Eyhan da zanîn ku wê di jiyana xwe 
de gelek şert û mercên zehmet 
derbas kirine, lê bi îradeya xwe 
karîbû tevayiya zehmetiyên jiyanê 
derbas bike û ev yek li axaftina 
xwe zêde kir: “Ji bo ku debara 
mala xwe bikim heta niha jî ez kar 
dikim. Niha ez zebzeyan di erdê 
mala xwe de diçînim û difiroşim. 
Herwiha ez hin sewalan jî xwedî 
dikim û şîr û mastê wan jî ji xwe 
re difroşim. Bi vî awayî jiyana xwe 
diqedînim û pêwîstiyên mala xwe 
pêk tînim.” 

`Pir kêfxweşim ku min karîbû 
malbatek mezin bikim`

Eyhan behsa jiyana malbata xwe 

ya niha kir û wiha pê da çû: “Dema 
ez niha li malbata xwe dinêrim, 
ked û zehmetiyên min yên berê 
tev ji bîra min diçin. Lewra pir 
kêfxweşim ku min karî malbatekê 
bi tenê rêve bibim. Her çiqas yên 
derdorê ji min re digotin; ‘dev ji vê 
jiyanê berde û biçe jiyaneke din 
ji xwe bijî,’ lê min guh li axaftinên 
derdorê nedikir û min ji xwe re 
got, pêwîste ez têkoşîn bikin û li 
ber xwe bidim. Herwiha zarokên 
xwe rêk û pêk mezin bikim.”

`Bingeha her tiştî jin e`

Eyhan Hisên di dawiyê de destnîşan 
kir ku hêza jinê ji hêza mêr zêdetir 
e û got, jin bêyî mêr dikare bijî, 
lê mêr nikare bê jinê bijî. Lewra 
bingeha her tiştî jin e. Ji bo wê 
jî bingeha malbatê jî jin e û bêyî 
jinê ne malbat ne jî civak nabe. 

Bi armanac teşwîqirkirina 
xwendekaran ji werzîşê re, 
bi serpiriştiya Partiya Kesk 
ya Demokratîk, pêşbirkeke 
bazdanê ya xwendekarên 
dibistanên taxa Hilêliyê ya 
bajarê Qamişlo, hat lidarxistin.

 Îro saet di 11:00’ê, bi armanc 
teşwîqkir ina xwendekaran 
ji werzîşê re, Partiya Kesk a 
Demokratîk bi hemahengiya yane-
ya werzişê ya bajarê Qamişlo, ji bo 
komek xwendekarên dibistanên 
taxa Hilêliyê, çalakiya pêşbirka 
bazdanê li dar xist.  

Pêşbirk li bajarê Qamişlo, ji hev-
bendiya kolana Mûnîr Hebîb ya 
bi kolana Amûdê re dest pê kir 
û heta çerxeriya Osman Sebrî 
bidawî bû. Di pêşbirkê de hej-
marek ji xwendekarên dibistanên 
taxa Hilêliyê ku li ser du tîman 
hatibûn belavkirin beşdar bûn. 

Her tîmek ji 10 xwendekaran pêk 
hat. Di pêşbirkê de xwendekarên 
biseketin navê wan wiha ne:  
Nûşîn Îsa ya yekem, Hêlîn Kaher 
ya duyem, Evîn Mihemed jî ya 
sêyem. Herwiha ji mtîma duyem 
Daraf Mehmûd yê yekem, Da-
ras Mehmûd yê dûyem, Zagros 
Huseynî yê sêyem).
Xwendekarên serketî ji aliyê 
endamên Par tiya Kesk ya 
Dmokratîk ve hatin xelatkirin. 
Herwiha xelat li ser tevayiya 
xwendekarên ku tevlî pêşbirkê 
bûne hatin belavkirin.

Endama Komîteya Jinan a Partiya 
Kesk a Demokrat Delal El-Haşimî 
derbarê pêşbirkê de ji me re axivî 
û wiha got: “Ji bo teşwîqkirina 
xwendekaran ji werzîşê re, me 
xwest bi navê Partiya Kesk a De-
mokrat ahengeke werzişî li dar 
bixin û xwendekarên beşdarbûyî 
xelat bikin.”

Çalakiyên Gerîla bênavber dewam dikin

Xwepêşandanên Rojhilatê Kurdistan û 
Îranê didomin

Çalakiyên li dijî Tecrîda li Îmraliyê dewam dikin

HPG’ê ragehand ku di encama çalakiyên hêzên wan de 
leşkerekî dagirker ê dewleta Tirk hate cezakirin. Herwiha 
termalek û pergaleke kamerayê ya mobeseyê hate rûxandin û 
derb li çeperekê hate xistin.

Navenda Ragihandin û Çapemeniyê 
ya HPG’ê bi daxuyaniyekê diyar 
kir ku di encama çalakiyên hêzên 
wan de dagirkerek hate cezakirin, 
pergaleke kameraya termal û ya 
mobeseyê hate rûxandin. Herwiha 
di çalakiyan de derb li çeperekê 
hate xistin. HPG’ê ragehand ku 
artêşa Tirk a dagirker 4 caran bi 
balefirên şer û bi dehan caran jî bi 
obus, tank û çekên giran Qadên 
Berxwedanê bombe kir.
HPG’ê di daxuyaniya xwe de di-

yar kir ku di çarçoveya Pêngava 
Şoreşger a Bazên Zagrosê de li 
herêma Zapê, 16’ê Kanûnê saet 
15:30’an de, dema ku dagirker ber 
bi çeperên ber şer ên berxwedanê 
ya nêzî herêma Çemçoya Şêladizê 
ya Amêdiyeyê ve hatin, hêzên wan 
bi taktîka sabotajê li dagirkeran 
dan. Li vir dagirkerek hate ceza-
kirin.
Herwiha HPG’ê da xuyakirin ku di 
16’ê Kanûnê saet di 08:30, 10:30 
û 11:30’an de li derdora gundê 

Sîda yê girêdayî navçeya Şêladize 
ya navçeya Amediyê tîmên wan 
yên gerok 3 caran bi çekên giran 
li dagirkeran dan. Saet 14.00’an 
careke din bi çekên giran li dagir-
keran hate xistin û derb li çeperekê 
hate xistin.
HPG’ê da xuyakirin ku di 16’ê 
Kanûnê saet 16.00’an de pergaleke 
kameraya termal û ya mobeseyê ya 
ku dagirkeran li qadên berxwedanê 
yên gerîla yên li derdora gundê 
Sîda yê girêdayî navçeya Şêladize 

ya navçeya Amediyê bi cih kiribûn, 
ji aliyê tîmên wan yên gerok ve 
hatin rûxandin.
HPG’ê derbarê êrîşên dagirke-
riya Tirk yên ser qadên gerîla 
wiha got: “Di 16’ê Kanûnê de 
Qada Berxwedanê ya Girê Cûdî 

û herêma Ava Lolanê ya Xakurkê 4 
caran bi balafirên şer hatine bom-
bekirin. Di 16’ê Kanûnê de Girê 
FM, Sîda û Qada Berxwedanê ya 
Çemço bi dehan caran bi obus, 
tank û çekên giran hatine
 bombekirin.”

Serhildanên  Rojhilatê Kurdistan 
û Îranê bê navber dewam dikin. 
Rêxistina Efû ya Navneteweyî ra-
gehand ku metirsiya darvekirinê 
li ser 26 kesên ku di dema 
xwepêşandanan de hatine girtin 
heye.

Doh 3 meh di ser destpêkirina 
serhildanên Rojhilatê Kurdistan 
û Îranê de derbas bûn, serhildan 
her ku diçe berfirehtir dibe , her 
wiha îrdeya xwepêşanderan jî 
xuretir dibe.
Di 16’ê vê mehê de jî gelek 
xwepêşanderên ku li ser destê 
rêjîmê hatin e qetilkirin di çileya 
xwe de hatin bîranîn û çalakiyên 
berfireh li dijî rêjîma Îranê Îranê 
hatin lidarxistin. 
16’yê Kanûnê li bajarê Dêwlan ya 
ser bi parêzgeha Sine ve welatiyê 
bi navê Şadman Ehmed ê ku ji 

aliyê rêjîma Îranê ve hate qetilki-
rin, bi merasîmekê hate bîranîn. 
Di merasîman de  bi dehan kes 
beşdar bûn û bê navber dirûşmeya 
‘Jin, Jiyan, Azadî’ û ‘Kurdistanê 
goristana faşîstan’ qêriyan.
li bajarê Zahîdan jî piştî nimêja 
Înê meşek girseyî hate lidarxis-
tin. Xwepêşanderan bê navber 
dirûşmeyên dijî rêjîma Îranê 
qêriyan, di xwepêşandanê de 

hejmarek zêde ya jinan hebûn. 
Xwepêşanderan  cezayên 
darvekirinê şermezarkirin û 
nerazîbûna xwe anîn ziman.
Li bajarê Merîwan jî  jinên ciwan 
bi xwepêşandanekê  kesên di 
xwepêşandanan de hatine kuştin 
bîranîn. Li bajarê Êze cenazeyê 
jina bi navê Sonya Ferhadî ku di 
xwepêşandanên zanîngeha Ehwaz 
de hatibû revandin, piştî 8 rojan li 

nêzî robarê Karwan cenazeyê wî 
hatibû dîtin, hate veşartin.
Herwiha li bajarê Tahranê jî  
merasîma çileya welatiyê bi 
navê Elî Ruzbehanî pêkhat. 
Xwepêşanderên bi navê  Ferzîn 
Meruf û Elî Xuşkarbeya jî ku li ser 
destê rêjmî hatbûn qetilkirin , li 
ser gorên xwe hatin bîranîn.

Li gorî daneyên Ajansa Herana 
heta niha di xwepêşandanên li 
Rojhilatê Kurdistanê û Îranê de 
herî kêm 490 kes hatine kuştin. 
18 hezar û 426 kes hatin girtin. 
Ji wan kesên hatine girtin 638 
xwendekarên  zanîngên Îran û 
Rojhilatê Kurdistanê ne.
Doh Rêxistina Efûya Navneteweyî 
(Amnesty International) têkilarî 
darvekirinên ji aliyê rejîma Îranê ve 
hişyarî da û ragihand ku metirsiya 
darvekirinê li ser 26 kesên ku di 

dema xwepêşandanan de hatine 
girtin heye. Rêxistinê eşkere kir ku 
herî kêm metirsiya darvekirinê li 
ser 26 kesên di dema raperîna li 
dijî rejîma Îranê de hatine girtin de 
heye. Ji vane cezayê darvekirinê 
li 11 kesan hatiye birîn û bi 15 kes 
jî bi sûcdariya, “xerabkariya li ser 
erdê” yan jî “serhildana çekdarî ya 
li dijî dewletê” û “Şerê li dijî xwedê” 
tên gunebarkirin û dixwazin pê 
ceza bikin, hîn pêvajoya dadgeh-
kirina wan berdewame. Rêxistinê 
eşkere kir ku Komara Îslamî ya 
Îranê, cezayê darvekirinê, weke 
amûrekî ji bo çewisandina siyasî 
ya belavkirina tirs û dawîlêanîna 
raperîna gelenperî bîne ye. Her-
wiha bang li serdozgeriya Îranê 
dike ku rê li pêşiya cezakirina we-
latiyan bide û pîvanên dadwerî 
yên navneteweyî ji bo zarokan 
pêk bîne.

Li dijî tecrîda girangirî ya li ser 
Rêberê gelê Kurd Abdullah Oca-
lan, li Kobanê, Til Temir, Eyn Îsa 
û Qamişlo  çalakî hatin lidarxistin
Rêzeçalakiyên li dijî tecrîda li ser 
Rêberê Gelê Kurd Abdullah Ocalan 
dewam dikin.
Yekîtiya Jinên Ciwan a Herêma 
Firatê ji bo protestokirina tecrîdê 
girankirî ya li ser Rêberê Gelê Kurd 
Abdulah Ocalan bi dirûşmeya, “Ci-
wan fedaiyên Rêber Apo ne” kom-
xebatek li dar xist. Di komxebatê 
de hat diyar kirin ku saziya CPT 
ku qaşo ji bo mafên bindestan 

hatiye avakirin, bûye MÎT’a dewleta 
Tirk û xwe ji van kiryaran re ker 
kiriy. Her wiha di komxebatê de 
hat destnîşan kirin ku heta tecrîda 
li ser Rêberê gelê Kurd Abdullah 
Ocalan bê şikandin wê ciwan û 
gelên herêmê  li ber xwe bidin.
Herwiha bi heman armancê bi 
sedan şêniyên navçeya Eyn Îsa 
bi xwepêşandanekê daxwaza 
azadiya f îzîkî ya Rêber Ocalan 
kir. Xwepêşandan ji aliyê Tevge-
ra Ciwanên Şoreşger ên Sûriyê 
ve hat organîzekirin û bi se-
dan şêniyên navçeya Eyn Îsa û 

koçberên Girê Spî beşdarê bûn. 
Di xwepêşandanê de pankertên 
bi nivîsên “Azadiya Rêber Ocalan 
misogeriya azadiya gelan û kilîta 
çareseriya aloziya li herêmê ye” 
û wêneyên Rêber Ocalan hatin 
bilindkirin. Di xwepêşandanê de 
li ser navê Tevgera Ciwanên Şo-
reşger ya herêma Feratê axaf-
tin hatin kirin û xwepêşandan bi 
dirûşmeyên mîna “Bê serok jiyan 
naba”bi dawî bû.
Herwiha Îro ji aliyê Tevge -
ra Xwendekarên Demokratîk  
pêşangehek li hola Zanîngeha 

Rojava ya li bajarê Qamişlo hat 
vekirin. Di pêşangehê de pirtûkên 
Rêber Ocalan û yên girêdayî 
tevgera azadiyê ya Kurdistanê 
û tabloyên ku wêneyên Rêber 
Ocalan li ser hatine xêzkirin, ha-

tin pêşandan.
Li Til Temrê jî Tevgera Hîlala Zêrîn 
û Tev-Çanda  çalakiyek li dar xist. 
Çalakî bi xwendina daxuyaniyê ji 
aliyê Rêvebera Tevgera Hîlala Zêrîn 
a Til Temirê ve hat destpêkirin. Di 
daxuyaniyê de tecrîda girankirî ya 
li ser Rêberê Gelê Kurd Abdullah 
Ocalan hat şermezarkirin.
Paş re ji bo Rêberê Gelê Kurd 
Abdullah Ocalan stran û helbest 
hatin gotin,  herwiha şanoyek bi 
navê “Dem dema azadiyê ye” hat 
pêşkêşkirin. Çalakî bi dirûşmeya 
’Bê Serok Jiyan Nabe’ bi dawî bû.

Cîhana 
Islamî û 

mafê 
mirovan

Hafiz Ahmet Turhalli

Yek ji erdnîgariyên ku herî zede têde mirov 
tên perçiqandin û mafê wî tê binpêkirin, 
erdnîgariya misilmana ye.
Em karin bêjin di cîhana Îslamî de desthelat-
daran, kêm rumet ji bo mirovan hîştine. 
Divê bi hêsanî ev pirsgirêk were bilêv kirin da 
ku çareserî jê re were peyde kirin.
Bê guman li tevayiya cîhanê pirsgirêkên 
mafên mirovan hene. Lê weke cîhana Îslamî 
kûr nînin. 
Mafê cudabûna ol, mezhep, gel, cins, çîn û 
ziman mafên bingehîne ku ji bo mirovî hene, 
hemû dibin zilm û zordariyê de ne. Cîhana 
rojavayî ku xwe wek çêker û nivîserên bel-
geya mafê mirovan dibîne û wiha xwe dide 
nasîn jî, civakan perçe dike, bera hev dide ji 
bo  ku bikaribe çek û amûrên şer bifroşe. Divê 
neyê jibîrkirin, dewletên Rojhelata Navîn 
(cîhana Îslamî)  alîkariya xwe ji dewletên 
rojavayî digrin.
Zagonên mafê mirovan, ji hêla Netyeweyên 
Yekbuyî ve, bi pêkanîna Komisyona Mafên 
Mirovan di 29’ê Nîsana 1964’an de hatiye 
avakirin. Vê komisyonê belgeyek ku ji 30 
xalî pêkhatî, amade kiriye û 10’ê meha Çileya 
1948’n de li Parîsê di civîna Neteweyên 
Yekbuyî de hatiye pejirandin û belavkirin.
Di cîhana Îslamî de belgeya mafê mirovan 
bi daketin û teblîx kirina Qur’ana pîroz 
destpêkiriye. Pîvan hatine vegotin û Pêxember 
s.X.l ev pîvan di jiyanê de pêk anîne.
- Wesîqeya Medînê û Xutbeya xatirxwesinê 
pîvanên van mafanin. 
‘Maf û azadî ji jidaykbûna mirov dest pê 
dikin’. Mafên xwezayî bingeha Îslamê ne.
Mafê nedestdayîna li ser jiyan û milkên tu 
kesî, wekhevîya beramber qanûnê, mafê 
hilbijartinê, fêrbun û zanebunê, xwe paras-
tina dijî zilm û zordariyê, azadiya wicdan 
û baweriyê, mafê xwe îfade kirinê di nav 
pîvanên ku nivîskî yên di Qur’ana pîroz de 
hatine bi cih kirin berbiçavin.
Bi danîna van mafan ji hela Xwedê ve, 
berpirsîyarî jî li bawermendan hatine suwar-
kirin.
Wek Mînak; ne destwerdana li ser jiyana 
mirov mafekî bingehîne, lê di heman demê de 
parastina mafê jiyana mirov jî berpirsiyarî ye. 
Bilê pêkanîna dadê destwerdana jiyana Mirov 
nekin. (Îsra 33)
Mirov di afirandina xwe de bi şeref û rumetê 
hatiye afirandin. Bawerî, ziman, netew, çîn, 
cins, reng û meqamê wî çidibe ew diza-
ne, divê rûmet û şerefa wî were parastin. 
Parastina mala mirov, mafekî bingehîne.  Lê 
bê destur nekitina malê jî erkekî wî ye. Maf 
erkan bi xwe re tînin û erk jî mafan diafirînin. 
Xwedî derketin û parastina saman û maljî 
mafekî mirov e. Gelî Bawermendan! Malê 
hevdû bi neheqî nexwin…‘(Nîsa 29) ‘Di Ol 
de zordestî nîne’ (Beqere 256) Mirov nikare 
Baweriya xwe li ser yeke dîtir ferz bike. Em 
dibînin di Pîvanên ku hemu Pêxemberan behs 
kirine û di şerîyetên xwe de bicîh kirine evin: 
Parastina can, mal, hişmendî, ol û neslê ne, 
ew pîrozin û destwerdana wan nayê kirin. Pirs 
eve: Gelo ger ev maf, di ola Îslamê de hene; 
çima di erdnîgariya misilmanan de, mafê mi-
rovan nînin? Ji ber ku piştî wefata Pêxember 
s.X.l Îslam bû ola desthelatdaran û ji bo 
desthelatê hat bikaranîn. Ew hişmendîyên ku 
di serdema cahiliyetê de di nav civaka Ereban 
de hebû, vê carê binavê ola Îslamê hatin bicih 
kirin. Ji Qur’anê, eqlê, exlaqê bawermend 
hatin dûrxistin û tene Îbadet hatin vegotin. 
Edalet, azadî û hevkarî ji holê hatin rakirin, 
desthelat û dagirkirin wek armanc hatin 
pêşxistin. Îslam ji bingehê xwe hat durxistin û 
îro nayê nasîn.

Dara Êzdayetiyê û kurmê dare

HER KU FAŞÎZMA TIRK TENGEZAR DIBE ÊRÎŞÊN XWE ZÊDE DIKE

Civaka Êzîdî û Êzdayetî bi hezaran salan e, li deşt û çiya, li gund û bajaran li ber xwe 
dide. Di rastiyê de, çanda Êzdayetiyê çandeke mezin a berxwedanê ye. Çi demê ferman 
li wan rabûye, Êzîdî li hev kom bûne, di bin darên pîroz, şikeft û geliyên asê de şêwra 
xwe kirine, biryara berxwedanê dane û bi dehan caran artêşa Osmanî şikandine. 

Lê li hemberî vê xeta berxwedanê, 
dijminên Êzdayetiyê jî xwestinê 
xeta xiyanet û hevkariyê bi pêş 
bixin. Weke yek ji gotinên pêşiyan 
dibêje; “Kurmê darê ne ji darê 
be, dar pûç nabe.” Dijminên 
Êzdayetiyê, ji bo xeta berxwedanê 
bişikînin, civaka Êzîdî ji hev belav 
bikin, vê carê hewl dan ku ji nav 
civakê hin kesan bikişînin nav tora 
xwe ya qirêj û wan bikin Dijminê 
Kokê.
Weke tê zanîn piştî rejîma Se-
dam Hisên hilweşiya, Şengal ji 
sala 2005’an heya 2014’an di bin 
desthilatdariya PDK’ê û Malbata 
Barzanî de bû. Li Şengalê êrişên 
şerê taybet, siyaseta qirkirina çandî 
û hewldanên bipêşxistina hevkarî 
û xiyanetê jî bi PDK’ê û saziya wê 
ya istîxbaratê Parastinê re dest 
pê dike. PDK û Malbata Barzanî 
bi hatina xwe ya Şengalê re ji 
bo Êzdayetî tine bibe û Çiyayê 
Şengalê bişike, çi ji destê wan hat, 
kirin. Li aliyekî rê li ber Fermana 
Reş a 2014’an vekirin, lê dema dîtin 
civaka Êzîdî dest ji bîr û baweriya 
xwe, dest ji Çiyayê Şengalê yê 
pîroz bernade, vê carê bi Fermana 
Spî yanî bi şerê taybet êriş bire 
ser civaka Êzîdî.
Ji fermana 2014’an ve, ji bo îradeya 
civaka Êzîdî û ya Şengalê bişikînin, 
dezgeha istîxbaratê ya PDK’ê Pa-

rastin bi hevkariya MÎT’a dewleta 
Tirk li hemberî pêşengên civaka 
Êzîdî yên wekî Mam Zekî, Zer-
deşt Şengalî, Dijwar Feqîr û gelek 
pêşengên din êrişên bêbext bi pêş 
xistin. Di van êrişên bêbext de, 
MÎT û PDK hin kesên ku xiyanet 
li bîr û baweriya Êzdayetiyê kirinê, 
hin kesên xwefiroş jî bi kar anîn. 
Di van êrişên bêbext de şopên 
xiyanetê jî hebûn ku îro ev şop 
kifş û zelal dibin. 
Li ser Şengalê polîtîkayên şerê 
taybet û hewlên avakirina tora 
sîxurtiyê piştî Peymana 9’ê 
Cotmehê berfireh û berbelavtir 
bûn. Ev peyman bi xwe plansazi-
yeke şerê taybet bû. Em bala xwe 
bidinê û bînin bîra xwe, piştî vê 
peymanê êrişên li dijî pêşengên 
civaka Êzîdî û saziyên Rêveberiya 
Xweser a Şengalê zêdetir bûn. 
Bi vê peymanê re rêbazên şerê 
taybet bi berfirehî xistin meriyetê, 
MÎT’a Tirk û PDK’ê ji bo li Şengalê 
tora sîxurtiyê ava bikin, li Şengalê 
xeta xiyanet û hevkariyê xurt bikin 
planeke taybet xistin meriyetê. Piştî 
Peymana 9’ê Cotmehê, MÎT’a Tirk 
û PDK’ê ji xwe re zêdetir derfet û 
zemîn dîtin ku vê siyaseta qirêj li 
ser Şengalê bimeşînin. 
Van her du salên dawiyê, MÎT’a 
Tirk û PDK’ê, bi agahiyên ku bi 
rêbazên qirêj bidestxistine, li 

Şengalê telefonî hemû malbatên 
dilxwaz û welatparêz, li endamên 
sazî û dezgehên Rêveberiya Xwe-
ser yek bi yek kirin. Ji wan dihate 
xwestin ku sîxurtiyê bikin ango 
xiyanetê li Şengalê bikin û bibin 
“Dijminên Koka Xwe”. Yên vê xiya-
net qebûl nekirin jî gefa kuştinê li 
wan hat xwarin. Beguman civaka 
Êzîdî, endamên sazî û dezgehên 
Rêveberiya Xweser bersiva vê 
xiyanetê dan, mirin dan berçav 
û xebatên xwe dewam kirin. Lê 
hin kesên xwefiroş jî derketin ku 
xiyanet li bîr û baweriya Êzdayetiyê 
kirin û ketin nav vê tora xiyanetê. 
MÎT û PDK’ê ji bo di nav civaka 
Êzîdî de xiyanet û hevkariyê bi pêş 
bixin, çi dikin? Ciwanên Êzîdî bi 
kîjan rê û rêbazan dikin “Dijminê 
Kokê”? Ev Dijminên Koka Xwe, ji 
aliyê PDK û MÎT’a Tirk ve çawa 

hatine xapandin, çawa hatine per-
werdekirin, di kîjan êrişên bêbext 
de cih girtine, di berdêla xiyaneta 
xwe de çi bi dest xistine, ev pirs, 
roj bi roj ronî û safî dibin.  
Civaka Êzîdî dixwaze ji şehadeta 
Mam Zekî heta ya Dijwar Feqîr, 
ev tora xiyanetê were zelalkirin, 
“Kurmên Dara Êzdayetiyê” kifş 
bibin û hesab ji wan xiyanet-
karan were xwestin. Daxwaza 
dayikên şehîdan, ciwanên dilsoz 
ên Êzîdxanê ev e. Û xuya ye roj ha-
tiye ku hesabê xiyaneta li Şengalê 
were pirsîn. Civaka Êzîdî û Şengalê 
çawa ku bi berxwedanê ji celadên 
DAIŞ’ê hesab xwestin, îro jî wê ji 
“Kurmên Dara Êzdayetiyê” hesab 
bixwazin. Û bi vî awayî wê Dara 
Êzdayetiyê car din şîn bibe, şax 
vede…
Yenî Ozgur Politîka

Em di pêvajoyeke pir girîng û he-

sas re derbas dibin. Beriya her tiştî 

pîwîstî heye ku em, pêvajoya heyî baş 

analîz bikin bi heman awayî derxin 

hêza zanebûnê. Ji ber ku serdemeke 

di asta gerdûnî de kirîz, qaos dide 

destnîşan kirin. Bêguman modernîteya 

kapîtalîst ya bi asîmîlasyonê bawer 

dike, mîna levîathaneke li ser rûyê 

erde,  dixwaze ku civaka me ji xwezaya 

xwe bide dûrxistin. Lewma kesê ku 

ji Kurdatiyê bawer dike, deriyên xwe 

ji azadiyê û demokrasiyê re vekiri-

be hewil tê dayîn ku wî ji holê rakin. 

Yanî, pergala modernîteya Kapîtalîst 

bi şêwazên taktîkên xwe yên nû şer 

li ser parzemînên cîhanê belev dike 

re, dixwaze bi her şêweyî xitimandi-

na pergala xwe derbas bike û şer li 

her deverên cîhanê belav bike, ku ev 

jî ji bona mirovahiyê xeteriyan dide 

pênasekirin. Ji ber ku sîstema moderin 

wer bawer dike ku wê bi şer bikaribe 

vîna gelan bişkîne. Lewra  li ku derê 

cihê pilanekî qirêj hebe li serî de li 

ser herêma Rojhilata Navîn re dide 

ceribandin.  Bi taybetî wekî niha em 

dibînin bi şerê ku em niha lê rast tên re 

bi tevahî hêzên moderin ya Kapîtalîst 

li ser karin, da ku hewildanên xwe 

ya dizayinkirina bi cîbînin. Bi heman 

awayî armanc dikin ku berjewendiyên 

xwe serwer bikin, da ku hegemoniya 

xwe berfirehtir bikin. lewma baş tê 

zanîn ku di şerê cihanê yê seyem yê 

ku li ser Rojhilata Navîn û Kurdistanê 

dimeşe, kete qunexekî nû.  Yanî di 

wateyekî kurt de navenda şerê esasî 

Rojhilata Navîn û Kurdistan e. Ji ber 

ku ermanca hezên nûker ew e ku 

li gor berjewendiyên xwe dîzayîna 

herêma Rojhilata Navîn bikin û vê 

erdnîgariyê ji nirxên wê yên kevneşop 

biyanî bike. 

Bêguman dewleta Tirk bi her awayî 

dijminatiya xwe ya li dijî Kurdan û 

destkeftiyên wan israr dike û ji her 

gavî zêdetir êrîşên xwe girantir dike. 

Ji lewra hate dîtin ku di 18’ê mihê de 

êrîşên xwe li ser erdnîgariyekê berfireh 

ji şehbayî tanî Kobanê û bi her awayî 

hate heya Dêrik û hin deverên din 

bombebaran kir. Dewleta Tirk dizane 

ku parestina Kurd ya hewayî nîne. Ji 

lewra di vê hêlê de qet texsîr nake û 

wekî ku çi kes ji vî şerî zerer nabîne, 

dihesbîne. Ji xwe rastiyekî domdare ku 

dewleta Tirk ji dewletbûnê derketiye 

û ji bilî terorîzêmê cudatir tiştek nake. 

Li milekî din jî  qada hewayî ya Bakur 

û Rojhilatê Sûriyê di navbera DYA û 

Rûsyayê de tê parvekirin. Dewleta 

Tirk bêyî destûra van her du dewletan 

nikare êriş bike. ji bona wê dikare 

bê gotin ku hem Rûsiya, hem jî DYA 

ê ji bona vê êrîşê lembeya kesk ji 

bo dewleta Tirk pêxistiye. Her wiha 

mirov dikare bêje ku  Erdogan ji bo 

Rûsyayê amûreke bikêrhatî ye ku li 

dijî DYA û NATO’yê bi kar bîne û ji 

ber vê yekê Pûtîn bi awayekî vekirî 

piştgiriya wî dike da ku were hilbijar-

tin. Mezintirîn karta Erdogan a ji bo 

serketina di hilbijartinan de jî şerê 

li dijî Kurdan e. Ji ber ku dijminatî 

û înkarkirina Kurdan, opozîsyon û 

burokrasiya dewletê ya li Tirkiyê bi 

yekcarî kor dike.  

Bêguman dewleta Tirk bi ti awayî 

hisabên van êrîşan nake, ya rast 

di dema bohrî de hewl da ku êrîşî 

herêma Rojava bi bejayî jî bike. Lê 

baş dizane ji bo ku vê jî bike, pêwîste 

di serî de hin qaxizên xapandinê di 

destên wî de hebe. Ji lewra Teqîna 

li Kolana Îstîklalê ya Stenbolê kirin 

hincet. Bawer dikir ku bi vî rêbazî 

wê bikaribe vîna kurdan bişkîne, lê 

rastiyekî domdare ku êdî ropoşka wî 

kete xarê û wê nikaribe bi vî awayî 

encaman li hemberî Kurdan 

bidestbixwe.

’Hêzên navneteweyî berpirsyarê sûcên li Îmraliyê ne’

KCK: Bi politîkaya şer xwezaya Kurdistanê tê talankirin

Endama Desteya Parêzerên Parastina Rêber Abdullah Ocalan, Roşîn Hido da xuyakirin ku derbarê rew-
şa Rêber Ocelan de rêxistina CPT’ê berpirsyare û got, divê CPT raporên xwe yên derbarê rewşa Rêber 
Apo de eşkere bike û tevayiya hêzên navneteweyî berpirsyarên sûcê tecrîda li Îmraliyê ne.

Dewleta Tirk a faşîst li Îmraliyê di şexsê 

Rêber Apo de îradeya  gelê Kurd û 

tevayiya gelên azadîxwaz dike armanc. 

Lewma êrîşên wê yên qirkirinê li Ba-

kur, Başûr û Rojava bênavber dewam 

dikin. Herwiha  Îmralî bûye navenda 

şerê qirêj û êrîşên qirkirinê. Di tecrîda 

giran a 24 salan ku li ser Rêber Apo 

tê kirin, tê xwestin ku pêşiya meşa 

azadiyê ya gelê Kurd were girtin. Ev 

22 mehin ku ti agahî ji Rêber Apo 

nehatine wergirtin. Di 29’ê Mijdarê 

de Buroya Hiqûqê ya Asrinê daxuyanî 

da û derket holê ku heyeta CPT’ê bi 

Rêber Apo re hevdîtin nekiriye, bi 

vê daxuyaniyê re fikarên gelê Kurd 

û dostên wan yên azadîxwaz  yên li 

ser tendirustî û ewlekariya Rêber Apo 

zêdetir bûne. Gelê Kurd û dostên wan 

yên li cîhanê seferber bûn û daketin 

qadan. 

Derbarê rewşa Rêber Apo û tecrîda 

girankirî ya li ser hatiye ferzkirin, hel-

westa CPT endama Desteya Parêzerên 

Parastina Rêber Abdullah Ocalan 

parêzer Roşîn Hido ji rojnameya me 

re axivî.

 

’Di kesayeta Rêber Apo de gelê 

Kurd dikin armanc’

Roşîn Hido diyar kir ku armanca 

tecrîda giran ya li ser Rêber Apo 

pêşîgirtina li belavbûna fikrên azad 

e û wiha got: “Rêber Ocalan ji bo 

xizmeta mirovahiyê  îdyolojiya jiya-

na azad  pêşkêşî cîhanê kiriye, ev 

îdeolojî dikeve xizmeta tavahiya gelên 

azadîxwaz, bindest û mirovahiyê bi 

giştî de. Li ser wê bingehê gelê Kurd, 

mirovên azadîxwaz yên enternasiyonal, 

mirovên ji ol û netewên cûda berê 

xwe dan çiyayên azad û tevlî nava 

refê gerîla bûn û ji azadiyê canê xw 

feda kirin. Herwiha pratîka felsefeya 

Rêber Apo di şoreşa Rojava de hat 

jiyan kirin û ji her kesî rfe isbat kir ku 

ev fikrên Rêbertî yên azad çarese-

riya tevayiya pirsgirêkên herêêmê û 

Rojhilata Nvaîn e. Ji ber ku felsefeya 

Rêbertî dikeve xizmeta gelan de û li 

dijî berjewendiyên desthilatdaran e, 

Rêber Apo bi komoloyekê navneteweyî 

hat girtin û ev 24 salin li Îmraliyê di 

bin tecrîdê de ye.”

“tavahî dadgehên ku Rêber Oca-

lan tç re derbas bûne bê encam 

bûn”

Rûşîn da zanîn ku dewleta Tirk û hêzên 

kompiloger tavahî zagonên navnetewî 

binpêkirin e û wiha domand: “Teva-

yiya cîhanê dizane ku Rêber Ocalan 

di encama komployeke navneteweyî 

de û bi destên hêzên navnetewî yên 

kompirogr weke DYE, Rûsya û Israîl 

û tevayiya hêzên NATO yê ve hatiye 

dîlgirtin û radestî dagirkeriya Tirk 

hatiye kirin. Di dadgeha Rêber Ab-

dullah Ocalan de tevaiyiya zagonên 

navneteweyî hatin binpêkirin. Mafê 

Rêbertî yên mirovî jî nehatin dayîn. 

Dadgehên ku Rêber Ocalan di wan re 

derbas bûye ji pêvanên mirovahioyê û 

hemû zagonên mafên mirovan dûrin, 

encamên wan jî li gor berjewendiyên 

hêzên navnetewî hatin derketin”.

’CPT li hemberî rewşa Îmraliyê bi 

erkê xwe ranabe”

Roşîn diyar kir ku rêxistina sereke a ku 

divê derbarê rewşa Îmraliyê bêdeng 

nemîne, rêxistina CPT ya Ewropa ye 

û wiha got: “Li cîhan gelek rêxistinên 

ku şopandina rewşa zîndan û  gir-

tiyan dikin hene û li gorî sîstemên 

navneteweyî hatine damezrandin. Yek 

ji wan rêxistinên sereke ku perpirsa 

şopandina rewşa zindan û girtiyane, 

CPT ye. Ev rêxistin di 23’ê  salan de, 

tenê 9 caran derbasî Îmaraliyê bûye 

, lê belê ji ber ew jî yek ji rêxistinên 

girêdayî sîstem û dewletên Kompilo-

gere, li gor berjewendiyên desthilatan 

tevdiger.

Di navbera 20 û 29 Îlona 2022’an de 

ji bo şopandina rewşa Rêber Oca-

lan,  rêxistina CPT derbasî girtîgeha 

Îmraliyê bû. Lê vê carê tu daxuyanî û 

rapor di derheqê hevdîtina dawiyê de 

neda, li gor gotinên wan wê di Adara 

2023’an de daxuyanî were dayîn, lê 

ev yek divê neyê qebûl kirin û divê 

daxuyanî di dema hevdîtinê dce were 

dayîn.”.

’Ji bo têkbirina tecrîdê gelê Kurd 

li qada ye’

Endama Desteya Parêzarên 

Parastina Rêber Abdullah Ocalan Roşîn 

Hido di dawiya axaftina xwe de tekez 

kir ku divê binpêkirinên mafên mirovan 

yên li Îmraliyê tên kirin bên tewsîqkirin 

û  ji raya gîştî re werin eşkere kirin  

û got: “Rêber Ocalan ji bo azadiya 

gelê Kurd û yên bindest hat girtin û 

tecrîdkirin. Li hemberî vê tecrîda ku 

di girtîgeha Îmraliyê de tê kirin, divê 

rêxistina Afû ya navnetewî û CPT xwe 

berpirsyar bibînin û bi erkên xwe yên 

exlaqî rabin. Eger rewşa Rêbertî neyê 

eşkere kirin wê gelê Kurd her û her liu 

qadan be, wê rewşa herêmê bi giştî 

serûbin bibe, bera hêzên navneteweyî 

hisabên şaş nekin, bi seed hezaran  

mirov li ser fikrê Rêbertî kar dikin û 

ji bo azadiya wî xwe feda dikin.”

Komîteya Ekolojiyê ya KCK’ê bal 

kişand ser Bexçeyên Hewselê yê 

ku di bin gefa tunekirinê de ye û 

got, bi pergala tecrîd û êşkence ya 

Îmraliyê re, dewleta dagirker şerê 

xwe yê qirkirinê geş kiriye û ev şer 

pêl bi pêl belavî her derê kiriye.

 Komîteya Ekolojiyê ya KCK’ê bi daxu-

yaniyeke nivîskî bal kişand Baxçeyên 

Hewselê û ragihand ku pergala ku 

li îmraliyê tê meşandin, li dijî hemû 

hebûn û nirxên kurd û Kurdistanê 

tê meşandin û bang kir ku tinekirina 

Baxçeyên Hewselê jî sucê li dijî ekolojî 

û civakê ye û eger neyê parastin wê 

dijberiya şer pêk neyê.

Herwiha da zanîn ku Tifaqa faşîst a 

AKP-MHP’ê, polîtîkaya înkar dema 

dimeşîne, tenê êrîşî hebûna civakî ya 

civaka Kurd nake, xweza û nirxên wê 

yên çandî yên ku bi dîroka Kurdistanê 

re yek in ji holê radike û da diyarkirin 

ku nahêle tiştekî aîdê xweza û çanda 

Kurdistanê bimîne û got, bi pergala 

tecrîd û êşkenceyê ya Îmraliyê re, 

şerê xwe yê qirkirinê geş kiriye û ev 

şer pêl bi pêl belavî her derê kiriye. 

Ne hiqûqa navneteweyî nas dike û 

ne jî pergala hiqûqa wan heye. Di bin 

koordînasyona tifaqa faşîst a AKP-

MHP’ê de li dijî hemû bingehên civakî 

û jiyanî yên Kurdîtiyê vî şerî dikin.

Dewleta dagirker dewlemendiya 

xwezayê tune dike

Komîteya KCK’ê diyar kir ku dewleta 

tirk bi hemû cureyên çekên kîmyewî û 

biyolojîk, ku li gorî pîvanên hiqûqî yên 

navneteweyî qedexe ne, li Kurdistanê 

bi kar tînin û wiha ragihand: “Heta 

ava gelê Kurd jî kirine parçeyek ji vî 

şerê bêexlaqî. Bi şewb û birçîbûnê 

plan dike ku gelên Rojava tine bike. 

Ji ber wê her roj tenduristiya civakê, 

dibistan û qadên hilberînê yên jiyanê 

bombe dikin.”

‘Hovîtiya bê sînor cenazeyên leşkerên 

xwe jî di şewitîne’

Komîteyê bal kişand ser sucên şer 

yên dewleta tirk û got, Şerê qirkirinê 

yê ku Başurê li Herêmên Parastinê 

yên Medyayê di çarçoveya tevgera 

dagirkeriyê ya li ser Kurdistanê di-

dome. Li ser navê “şopê li pey xwe 

nehêle” ew qas hovane tevdigerin 

ku heta cenazeyên leşkerên xwe jî 

dişewitîne. Di barbariyeke hovane her 

roj bi dehan caran çekên kîmyewî bi 

kar tîne da ku li erdnîgariya Kurdistanê 

şopa jiyanê nemîne. Bi îlankirina her 

cihê ku gelê Kurd lê dijîn bikin qada 

şer, bi pozîsyona xwe ya şerê topyekûn 

xwezayê qir dike. Li herêmên Botan, 

Behdînan, Besta û Munzûrê xweza û 

daristanan qir dikin.

Amed divê xwezeya xwe ji 

qirkirinê biparêz e

Komîteya KCK’ê bal kişand ser ar-

manca talankirina xweza û wiha 

got: “Dixwaze mirov li ser xwezaya 

Kurdistanê nemînin. Ji ber vê yekê 

divê em nehêlin Geliyê Dîcle bibe 

beton. Baxçeyên Hewselê bi hezaran 

salan wekî geliyê bereketê yê gelê 

Amedê hebû û divê hebe jî. Heta ku 

baxçeyên Hewselê neyê parastin, 

dijberiya şer wê pêk neyê. Heta ku 

mirov dijberiya şer neke, wê pergala 

ekolojîk a xerabûyî jî dîsa ava nebe”.

Pêşî li talan û dagirkeriyê bigrin

Ji bo vê jî divê hemû tevgerên li dijî 

şer, hawirdor û ekolojiyê bibin yek û 

bi têkoşîna yekbûyî ya gelan dawî li ta-

lankirin û qetlîama xwezaya Kurdistanê 

bînin. Divê em destûrê nedin Santralên 

Enerjiya Rojê û hilweşandina mîrateya 

me ya dîrokî.”

Navenda Nûçeyan

Zana Roj/ Şehba  

MERWAN ZERDEŞT

Rustem Başûr

Mirovahiyê

Farûk SAKIK

Şer; daxwaza dewletan a parvekirina cîhanê ye.  

Di şerê cîhanê yê yekem de, Bêrîtanya û Almanya  

dixwestin cîhanê parvekin û Şer dan destpêkirin.  

Şerê Duyemîn ê Cîhanê jî navend li Almanya bû, 

lê li her deverî eniyên şer çêbûn.

 Şerê Sêyemîn ê Cîhanê jî ji Iraqê dest pêkir û 

heya îroj li gelek eniyan dewam dike. Dewlet 

di vî şerê dawî de, li dijî hev şer nakin.  Ji bo 

civakek û dewlemendiyên wan bi dest bixin, 

li ser civakê stratejiyên cuda pêk tînin. Civakê 

bi hev didin kuştin. Kijan dewlet ger zêdetir 

civak xistibe bin desthilata xwe, di wî şerî de ew 

serketîtir e.

Li Kurdistanê êrişên dewletên dagirker bi salan 

e dewam dikin. Dema Kurdan jî bi berxwedanê 

bersiv da, bûn aliyek şer. Di Şerê Sêyemîn ê 

Cîhanê de eniyek jî li Kurdistanê ye û kurd 

dibêjin, ‘wek civakên din hûn nikarin me di vî 

şerî de bikar bînin’ û bi xeta sêyem li ber xwe 

didin.

Piştî Şerê Duyemîn ê Cîhanê wan aliyên şerxwaz 

yên xwedê giravî ji bo aştiyek mayînde xebat 

dimeşandin! Li aliyek peymanên parastina mafê 

mirovan îmze dikirin û li aliyek jî êrişî her 

deverên cîhanê dikirin. Hin herêm bi çek hin 

herêm jî bi îktisadî dagir dikirin. Wan peymanên 

xwe wek amûrek dixapandina civakê de bi kar 

dianîn.

Dîsa şerm nekirin, rabûn peymana Cenevê 

ya hiqûqa şer îmze kirin.  Xwedê giravî gotin 

bila hiqûqa şer jî hebe! Şer kuştin, talan, êş, 

koçberî û tunebûn e. Tu carî hiqûqa van têgehan 

jî nabe. Bila bi peymanekê, şer qedexe bikin. 

Bi peymanekê aştiya cîhanê mîsoger bikin. Bi 

peymanekê li dijî dewletên şer dane destpêkirin, 

rawestin. Bi peymanek, bazirganî û hilberandina 

hemû çekan qedexe bikin. Bi tenê qedexekirina 

çekên kîmyewî,  biyolojîk û nukleerî qîm nake. 

Divê her tiştên zirar dide mirovahiyê werin qede-

xekirin û cezakirin.

Em vegerin şerê li Kurdistanê. Di şerê Zapê 

de çekên kîmyewî hatin bikaranîn. Dewletên 

peyman îmze kiribûn, bêdeng man. Dewleta 

dagirker cesaret girt û karanîna kîmyasal zêde kir. 

Herwiha dewleta dagirker cenazeyên gerîlayên 

Kurdistanê ji malbatan veşart û li hember 

cenazeyan bêrûmetî kirin, cesedên leşkerê xwe 

şewitandin û gelek sûcên şer pêk anîn. Lê, me 

nedît dewletên ku îmzeya sexta avêtibûn, di bin 

wan xalên peymanan ketin nav tevgerekê de.

 Lêbelê dema ku ev yek pêkdihatin peymanek din 

jî hebû; Peymana Mirovahiyê. Di vê peymanê 

de îmze kirin tune bû; Bawerî û pêk anîn hebû. 

Gerîlayên Kurdistanê, li aliyek ji bo parastina 

Kurdistan û mirovahiyê şer dikirin, li aliyekê jî ji 

bo rûmeta mirovahiyê bin pê nebe, tevdigeriyan.

Mînak: Di vî şerî de aliyê Kurdan ji bo bikaranîna 

belgeyên çekên kîmyewî îspat bikin, bang li 

saziyên serbixwe û rêxistinên mafê mirovan 

kirin. Çima? Heger ew kîmyasala dewleta Tirk a 

dagirker li Kurdistan bi kar aniye, neyê îspatkirin 

û midaxele neyê kirin, wê hin dewlet ji vî cesaret 

bigirin û li hin deverên din jî bi kar bînin.

Mînakek din; Her çiqas dewleta dagirker li hem-

ber cesedên gerîla bê rûmetî bike jî gerîla tucarî 

li hemberî cesedên leşkerên dagirkeran ku van 

leşkeran sûcên mirovahiyê kirine, kujer in lê dîsa 

jî bêhurmetî nekirin. Ji bo malbat werin cesedên 

zarokên xwe birin, gerîla bang dikin.

Herî dawî cesedekî leşkerên dagirker ku nasna-

meya wî li ser hebû, dîmenên wî nîşandan ku 

malbata wî bikeve nav tevgerê da û cenazeyê 

bigire. Ango hûrmeta gerilla ya li hember 

cenazeyên leşkerên dewleta dagîrker nişan dayîn, 

wan ji bo leşkerên xwe nişan nedan û dijberê 

wê ji bo ku windahiya xwe û têkçûna xwe ji 

raya giştî re veşêre, cenazeyên leşkerên xwe 

şewitandin.

FENER

Idrîs HENAN

Ne bi êrişan 
û ne jî bi 

birçîkirinê hûn 
ser nakevin

Birçîkirin yek ji çekên di dirêjahiya aloziya 
Sûriyê de, bi awayekî kirêt hatiye bikaranîn 
e. Hikumeta Şamê û hevalbendên wê û 
çeteyên bi navê rikberiyê, bi vî rêbazî tevge-
riyan e. Di encama vê rêbaza dermirovî ya 
herdu aliyan de, bi hezaran mirov li ber rûyê 
cîhana kerr û lal, jiyana xwe ji dest dan.
Ev yek di sedsala 21’an de ku dengê 
peymanên mirovî yên navneteweyî bilind 
dibin, pêk tê! Mirov ji ber birçîbûnê dimirin. 
Eger pirsgirêka bingehîn a mafê mirovan ne 
ev be, wê çaxê çawa pêşketin û paşverûtiya 
welatan tê darizandin?
22’yê Reşemiya 2014’an, NY biryarek komî 
girt ku ji bo alîkariyên mirovî rê vekin û 
gef li rejîmê xwar ku vê biryarê pêk bîne. 
Rêxistina Xurek û Çandiniyê (FAO) di 29 
‘ê Kanûna 2015’an de ragihandibû ku nîvê 
nifûsa Sûriyeyê di sala 2015’an de rastî 
xelayê hatiye. Li gorî daneyên wê demê, pi-
raniya sivîlên jiyana xwe ji dest dane zarok, 
kal û pîr bûn. Raportên wê demê derketine 
digotin ‘bi sedan kes ji ber dorpêç û xelayê 
li herêmên Dûma, Medaya, Hecer Eswed, 
Miedemiyêt Elşam, Gotaya rojhilat, Misrab, 
Zebedanî, Cober,… hwd herêmên ku rejîma 
Sûriyê dorpêç kirine û şêniyên wê rûbirûyî 
mirinê hiştine, jiyana xwe ji dest dane. Li 
Dêrazorê jî ji ber dorpêça çeteyên DAIŞ’ê 
gelek mirovan jiyana xwe ji dest dan.’
Dorpêçkirina hikumeta Şamê bûye sedem 
ku xwarin û kelûpelên tipbî biqedin û ev 
jî bû sedema belavbûna nexweşiyên kujer 
di nava welatiyan de. Çalakvanan wê 
çaxê tekez kirin ku “Hejmareke mezin ji 
malbatan debara xwe ya rojane tune bû û 
di encama polîtîkeyên birçîkirin û dorpêçê 
de, ku desthilatdariyê ferz kiriye da ku 
van herêman li ber çav û guhên civaka 
navdewletî bîne ser çokan, li ser bermahiyên 
xwarinê dijîn.”
Ji deh salan û vir de, ango, di dirêjahiya 
aloziya vî welatî de ti kesî qala dorpêç û 
siyasetên piralî yên birçîkirinê yên li ser 
herêmên Kurdan hatine ferzkirin nekiriye. 
Heman siyaset bi rengekî koordînekirî 
di navbera mêtingeran de li hemû beşên 
Kurdistanê têye ferzkirin. Bi milyonan 
însan li ber rûyê cîhaneke bê şerm, di dilê 
Hîlala Zêrîn de, hêdî hêdî rûbirûyî mirinê 
ne. Îro jî di şexsê Bakur û Rojhilatê Sûriyê, 
taybet Şehba û Helebê de, ev siyaset gihaye 
lûtkeyê. Hêzên hikumeta Şamê û bendên 
wê yên kontrolê, rê nadin pêdiviyên jiyanê; 
madeyên bingehîn û xazê ku derbasî taxên 
Heleb û Şehbayê bibin.
Di bingeha vê tevgera hikumeta Şamê  ya 
ferzkirina dorpêça li ser sivîlan de, beşek 
tevgera hikumetê ya derxistina tevliheviyê 
ye. Hewl dide kirîzên jiyanî ku di herêmên 
di bin serweriya wê de ne derxîne derve 
û kirîzên din li herêmên derveyî kontrola 
wê derxîne ku aloziyên xwe yên bingehîn 
binixumîne. Wiha li her dera Sûriyê ser-
weriya xwe ferzkiriye û bi koordîneya bi 
dagirkeran re li ser erdê tivî kiriye. Îro jî 
carek din berê xwe daye Şehba û Helebê 
ku bi lihevkirinên şênber û razber bi êrişên 
faşîzma Tirk û bi çavdêriya Rûsya, Îran û 
bêdegiya navdewletî ev siyaset li dijî jiyana 
bi sedhezaran mirovan tê birêvebirin. Lê 
vîna li van herêman tê raberkirin baş xuya 
dike ku; çawa vê siyasetê deh salan û vir 
de nekariya bandorê li vîna hebûn û jiyanê 
bike, ji vir û pê ve jî wê nikaribe tesîreke 
wisa bike. Gelên herêmê bi çalakiyên xwe 
yên cuda cuda, rojane nameyên xweragirtinê 
û berxwedanê diyar dikin. Eger bi tarîtî yan 
birçîtî be, hûnê nikaribin gelekî vîna xwe ji 
landika ramanên azad mêjandiye, têk bibin.


